
де жаздады. Сондай сәт-
тердің бірінде, 24-минутта 
аяғына доп ілінген Виталий 
Балашов орта тұстан сы-
тылып шығып, екі қорғаушы-
ны алдап өтіп, қақпашымен 
бетпе-бет келе қалды. Әт-
тең, соққы нысанаға дәл 
бағытталмады да, доп тым 
қиыс кетті.

Дегенмен Виталийдің 
бұл өкінішінің орны толды. 
29-минутта Олег Чернышов 
қарсыластар қақпасының 
сол қанатынан сыртқа кетіп 
бара жатқан допты дәл сы-
зықтың бойынан тоқтатып, 
кері тепті. Осы жерге қаптал-
даса жеткен жетісулық қос 
футболшы одан арғы әре-
кеттерге тосқауыл жасамақ 
болды. Бірақ доп тап сол 
жерге құлдырай жете қалған 
Эрвейн Мукамның алдына 
түсе қалды да, Эрвейн ой-
ланбастан еңірете соққы жа-
сады. Допты дарытпауға ты-

рысқан жетісулық қақпашы 
Денис Кавлинов бәрібір тағы 
да қапы қалды — 2:0.

Қосымша үш минут қо-
сылған бірінші тайм осы 
есеппен аяқталды. Ал үш 
минут қосылуының себебі 
кездесу барысында ұсақ 
тәртіпбұзушылықтар көп 
болды да, алматылық бас 
төреші Рустам Омаров ой-
ынды қайта-қайта тоқтатуға 
мәжбүр болды. Расына кел-
генде де, шеберлік жоқ жер-
де аяқтан шалу, итеріп қалу 
секілді тәртіпсіздіктер орын 
алатыны белгілі. Бірінші тай-
мда 15 рет тәртіп бұзылып, 
3 ескерту қағазы көрсетілуі 
осының дәлелі.

Екінші таймды «Ақтөбе» 
тынымсыз шабуылдармен 
бастады. 

Сондай сәттердің бірінде 
қонақтар қақпасының алды-
на бұрыштамадан тасталған 
допты жерлестеріміз дәл 
бағыттай алмай, қиыс жібер-
гені бір өкініш болса, екінші 
өкініш — тағы бір гол соғу 
мүмкіншілігін пайдалана ал-
май қалғанымыз. 

53-минутта шапшаң да 
шалт қимылдаған футбол-
шымыз Рамазан Оразов 
қорғаушыларды көктей өтіп, 
тура қақпа алдына жетіп кел-
ді, оның үстіне қақпашыға 
қарсы жеке дара шықты. 

Әттең, соққы дұрыс жасал-
мады, доп қақпаның үстінен 
асып түсті.

Бұдан соң да ақтөбелік-
тер бірнеше шабуылдар 
ұйымдастырды, бірақ гол 
соғарлықтай мүмкіндіктер 
бола қойған жоқ. 

Алаңға екінші таймның 
орта шенінен бастап шыға 
бастаған футболшылары-
мыз Дмитрий Коркишко, 
Максим Федин, Дидар Жал-
мұқан да есепті үстемелеу-
дің жолын таппады.

Әрине, жетісулық футбол-
шылар да біздің қақпаға шүй-
ілмей қалған жоқ. Дегенмен 
қақпашы Жасұр Нарзиқұлов 
сенімді қимылдай білді, оған 
қоса қорғушыларымыз да 
тізгінді босата қойған жоқ.

Сөйтіп, «Ақтөбе» жеңіске 
жетті, әттең, ірі есеппен ұту-
дың мүмкіндігі болғанымен 
де, реті келмеді.

Ал осы тұста ақтөбелік 

жанкүйерлерге арналған 
жылы лебіздердің бірін кел-
тіре кеткенді жөн көріп оты-
рмыз. Осы кездесуде қарсы-
ластар қақпасына алғашқы 
добын енгізген, командамыз-
дың құрамында небәрі үшін-
ші кездесуін өткізген Вита-
лий Балашов ойын соңынан 
болған қысқаша сұхбатын-
да былай деді: «Ақтөбелік 
жанкүйерлер жайына бұрын-
нан қанықпын. Олар Қа-
зақстандағы ең үздік жанкүй-
ерлер екені де маған әбден 
мәлім. Ал стадион толы 
жанкүйерлер алдында ой-
нау сондай тамаша. Оларға 
алғысымыз зор».

«Ақтөбе»-«Жетісу» — 2: 
0

Гол авторлары: Виталий 
Балашов, 17-минут (1:0); 
Эрвейн Мукам, 29-минут 
(2:0).

Ескерту қағазын алған-
дар:  Йоахим Адукор, 45-ми-
нут; Артурас Жулпа, 70-ми-
нут («Ақтөбе») — Темур Пар-
цвания, 30-минут; Угочукву 
Одуэньи, 44-минут; Дамир 
Даутов, 77-минут («Жетісу»).

«Ақтөбе» төмендегі 
құрамда ойнады: Жасұр 
Нарзиқұлов (қақпашы), Ми-
хал Йерабек, Артурас Жул-
па, Темірлан Ерланов, Юрий 
Логвиненко (капитан), Йоа-
хим Адукор (Юрий Перцух, 

90-минут), Рамазан Ора-
зов (Дмитрий Коркишко, 
66-минут), Дмитрий Шом-
ко, Олег Чернышов (Дінмұ-
хаммед Кашкен, 90-минут), 
Эрвейн Мукам (Максим Фе-
дин, 79-минут), Виталий Ба-
лашов (Дидар Жалмұқан, 
79-минут).

Бас бапкер — Владимир 
Муханов.

26 қыркүйек 2021 жыл. 
Ақтөбе қаласы, Қобылан-
ды батыр атындағы Орта-
лық стадион. 4000 адам.

Еске сала кетсек, бірін-
ші айналымда, 9 мамырда 
Талдықорғанда «Жетісуды» 
5:1 есебімен ұтқанбыз.

*   *   *
Біздің мергендеріміз:
Игорь Сергеев, шабуыл-

шы — 7 доп;
Рифат Нурмугамет, жар-

тылай қорғаушы — 3;

Боян Дубайич, шабуыл-
шы — 3;

Эрвейн Мукам, жарты-
лай қорғаушы — 3 (1);

Дидар Жалмұқан, жарты-
лай қорғаушы — 2;

Максим Самородов, жар-
тылай қорғаушы — 2;

Юрий Логвиненко, қорғау- 
шы — 2;

Максим Федин, жарты-
лай қорғаушы — 2 (1);

Еркебұлан Нұрғалиев, 
жартылай қорғаушы — 1;

Михаил Йерабек, қорға-
ушы — 1;

Юрий Перцух, жартылай 
қорғаушы — 1;

Дмитрий Коркишко, ша-
буылшы — 1;

Виталий Балашов, жар-
тылай қорғаушы — 1.

(Жақшаның ішінде — пе-
нальтиден соғылған доптар 
есебі).

Жерлестеріміз 22 кез-
десу өткізіп, 7 рет жеңді, 6 
рет тең түсті, 9 рет ұтылды.  
Ұпай саны — 27. Доп айыр-
машылығы — 29:32.

*   *   *
Келесі 23-турда «Ақтө-

бе» сырт алаңда ойнайды. 
2 қазан күні Қызылордада 
«Қайсар» командасымен 
кездеседі.

Е.АҚАТҰЛЫ.

Премьер-Лига

ЖЕРЛЕСТЕРІМІЗДІҢ ЖЕТІНШІ ЖЕҢІСІ
«АҚТӨБЕ»-«ЖЕТІСУ» — 2:0

22-турда «Ақтөбе» 
өз алаңымызда 
Талдықорғанның 
«Жетісу» командасын 
қабылдады.

Биыл Премьер-Лигамен 
қоштасу қаупі төніп тұрған 
«Жетісу», әрине, бұл ойын-
да ұпай алып қалуға тыры-
сатыны белгілі еді. Ал шару-
асы түгел клубтарға қараған-
да шегінетін жері қалмаған 
осындай командалармен 
кездесу қашанда оңай емес. 
Өйткені бұлардың жоғалта-
тын ештеңесі жоқ.

Бірақ кездесуде жанкүй-
ерлер таңғаларлық оқиға бо-
ла қоймады. Оның бірінші 
себебі «Ақтөбенің» мығым 
ойыны десек, екінші себеп, 
көшін түзей алмай келе 
жатқан «Жетісу» расымен де 
бұл жолы да жарқырап көрі-
не алмады.

Ал ойын барысына кел-
сек, алғашқы минуттарда 
доп, негізінен, алаңның орта 
бөлігінде жүрді. Ақтөбелік-
тер қарсыластарының бұл 
ойынға әзірлеп әкелген әдіс-
тәсілін байқап алғысы кел-
ді ме, әйтеуір, әуелі бірден 
дүрсе қоя берген жоқ. Сөй-
ткен жерлестеріміз 5-минут 
шамасында төтенше ша-
буыл ұйымдастырғанымен, 
қонақтарға да сәл еркіншілік 
бергендей болды. Соны пай-
даланған жетісулықтар 8-ми-
нутта біздің қақпаға қауіпті 
шабуыл жасады, дегенмен 
қақпаға бағытталған соққы 
тым әуелеп кетті. 

Міне, осыдан соң ақтө-
беліктер ойынға белсене 
кірісті. Нәтиже де көп күттір-
ген жоқ.

17-минутта «Жетісу» 
қақпасының алды абыр-са-
бырға толып кетті. Тұтқиыл-
дан төніп келген алаң ие-
лерін толық бақылауға алуға 
қонақтардың шамасы кел-
мей қалды. Дәл қақпаның 
алдында жүрген біздің Олег 
Чернышев допты өкшесімен 
теуіп, артында жүрген әріп-
тестеріне тастаған болатын, 
оны жетісулық футболшылар 
одан әрі аулақтатпақ болды. 
Осы кезде Виталий Бала-
шов асқан шеберлік көрсет-
ті. Ол алдына кездейсоқ ке-
ле қалған допты оң аяғымен 
шапшаң қабылдап алды 
да, қарсыластарын алдау  
үшін жалған қимыл жасап, 
ентелеп келген қос қорға-
ушыны сүріндірді, сөйтті де 
сол аяғымен қақпаға қарата 
жойқын соққы жасады, бірне-
ше футболшының арасынан 
оқтай ұшып өткен доп жібек 
торды бүлк еткізді, қақпашы 
еш әрекет жасай алмай қал-
ды — 1:0.

Бұдан соң жерле-
стеріміз еркін қимылдауға 
көшті. «Жетісудың» қақпа-
сына қайта-қайта шүйіл-
ді. Жетісулықтар кәдімгі-
дей сасқалақтай баста-
ды. Олар тіпті өз айып  
алаңында ебедейсіз әрекет-
тер жасап, допты алаң ие-
лерінің аяғына салып бере 

Хабарландыру

«Қазақойл Ақтөбе» ЖШС 
ҚР Экологиялық Кодексінің 96-бабына сәйкес 2021 жылғы  

3 қараша  сағ 14.00-де. «2022 ж. арналған ШРШ нормативтерінің түзету 
жобасы, өндірістік бақылау бағдарламасы, қалдықтарды басқару 

бағдарламасы, қоршаған ортаны қорғау жөніндегі іс-шаралар жоспары» 
жобасының  «Ақтөбе облысы, Мұғалжар ауданы, Батпақкөл а/о, 

Жағабұлақ а. Н.Қаржаубаев көшесі, 6» мекенжайында жобасы бойынша 
ашық жиналыс түрінде қоғамдық тыңдаулар өтетіндігін хабарлайды. 

Жобалық құжаттама пакетімен Бірыңғай экологиялық порталын-
да, сондай-ақ ЖАО «https://www.gov.kz/memleket/entities/aktobe-zher-
paidalanuy/activities/8202?lang=ru» сайтында танысуға болады. Барлық 
ескертулер және/немесе ұсыныстар Бірыңғай экологиялық порталында, 
сондай-ақ expert_oos@mail.ru қоғамдық тыңдаулар өткізілетін күнге дей-
ін 3 жұмыс күнінен кешіктірілмейтін мерзімде қабылданады.  

Төтенше жағдай және (немесе) шектеу іс-шаралары, оның ішін-
де карантин енгізілген жағдайда әлеуметтік, табиғи және техногендік 
сипаттағы төтенше жағдайлар, қоғамдық тыңдаулар онлайн режим-
де өткізіледі. Белсенді сілтеме Бірыңғай экологиялық порталда жә-
не ЖАО «https://www.gov.kz/memleket/entities/aktobe-zher-paidalanuy/
activities/8202?lang=ru» сайтында ұсынылады.

Қосымша ақпаратты мына мекенжай бойынша Ақтөбе қаласы, 
Маресьев көшесі, 95, 24- кеңсе және 87758320686 телефондары арқылы 
алуға болады.

шешіміне қосымша 

Ақтөбе облысы Ақтөбе қалалық мәслихатының 
күші жойылған кейбір шешімдерінің тізбесі

1) Ақтөбе қалалық мәслихатының 2014 жылғы 23 жел-
тоқсандағы №284 «Ақтөбе қаласы бойынша коммуналдық қал-
дықтардың түзілу және жинақталу нормаларын бекіту тура-
лы» шешімі (Нормативтік-құқықтық актілерді мемлекеттік тіркеу 
Тізілімінде №4182 болып тіркелген).

2) Ақтөбе қалалық мәслихатының 2015 жылғы 25 желтоқ-
сандағы №397 «Ақтөбе қаласы бойынша коммуналдық қал-
дықтардың пайда болу және жинақталу нормаларын бекіту тура-
лы» Ақтөбе қалалық мәслихатының 2014 жылғы 23 желтоқсан-
дағы №284 шешіміне өзгерістер мен толықтырулар енгізу тура-
лы» шешімі (Нормативтік-құқықтық актілерді мемлекеттік тіркеу 
Тізілімінде №4725 болып тіркелген). 

3) Ақтөбе қалалық мәслихатының 2017 жылғы 12 желтоқ-
сандағы №246 «Ақтөбе қалалық мәслихатының 2014 жылғы 23 
желтоқсандағы №284 «Ақтөбе қаласы бойынша коммуналдық 
қалдықтардың пайда болу және жинақталу нормаларын бекіту 
туралы» шешіміне өзгерістер енгізу туралы»» шешімі (Норма-
тивтік-құқықтық актілерді мемлекеттік тіркеу Тізілімінде №5767 
болып тіркелген).

4) Ақтөбе қалалық мәслихатының 2017 жылғы 21 желтоқсан-
дағы №272 «Ақтөбе қаласы бойынша сот шешімімен коммунал-
дық меншікке түскен болып танылған иесіз қалдықтарды басқа-
ру қағидаларын бекіту туралы» шешімі (Нормативтік-құқықтық 
актілерді мемлекеттік тіркеу Тізілімінде №5831 болып тіркелген).

5) Ақтөбе қалалық мәслихатының 2019 жылғы 25 шілдедегі 
№460 «Ақтөбе қалалық мәслихатының 2014 жылғы 23 желтоқсан-
дағы №284 «Ақтөбе қаласы бойынша коммуналдық қалдықтар-
дың түзілу және жинақталу нормаларын бекіту туралы» шешімі-
не өзгерістер енгізу туралы»» шешімі (Нормативтік-құқықтық ак-
тілерді мемлекеттік тіркеу Тізілімінде №6313 болып тіркелген).

6) Ақтөбе қалалық мәслихатының 2019 жылғы 22 қараша-
дағы №486 «Ақтөбе қалалық мәслихатының 2019 жылғы 25 
шілдедегі №460 «Ақтөбе қалалық мәслихатының 2014 жылғы 
23 желтоқсандағы №284 «Ақтөбе қаласы бойынша коммунал-
дық қалдықтардың түзілу және жинақталу нормаларын бекіту 
туралы шешіміне өзгерістер енгізу туралы» шешіміне өзгеріс- 
тер енгізу туралы» шешімі (Нормативтік-құқықтық актілерді мем-
лекеттік тіркеу Тізілімінде №6494 болып тіркелген).

7) Ақтөбе қалалық мәслихатының 2019 жылғы 22 қарашадағы 
№487 «Ақтөбе қалалық мәслихатының 2017 жылғы  21 желтоқ-
сандағы №272 «Ақтөбе қаласы бойынша сот шешімімен қом-
муналдық меншікке түскен болып танылған иесіз қалдықтарды 
басқару қағидаларын бекіту туралы» шешіміне өзгеріс енгізу ту-
ралы» шешімі (Нормативтік-құқықтық актілерді мемлекеттік тіркеу 
Тізілімінде №6493 болып тіркелген).

8) Ақтөбе қалалық мәслихатының 2019 жылғы 25 желтоқсан-
дағы №504 «Ақтөбе қалалық мәслихатының 2014 жылғы 23 жел-
тоқсандағы №284 «Ақтөбе қаласы бойынша коммуналдық қал-
дықтардың түзілу және жинақталу нормаларын бекіту туралы» 
шешіміне өзгеріс енгізу туралы» шешімі (Нормативтік-құқықтық 
актілерді мемлекеттік тіркеу Тізілімінде №6636 болып тіркелген).

9) Ақтөбе қалалық мәслихатының 2020 жылғы 25 тамыздағы 
№578 «Ақтөбе қаласы бойынша тұрмыстық қатты қалдықтарды 
жинауға, әкетуге, кәдеге жаратуға, қайта өңдеуге және көмуге ар-
налған тарифтерді бекіту туралы» шешімі (Нормативтік-құқықтық 
актілерді мемлекеттік тіркеу Тізілімінде №7372 болып тіркелген).

10) Ақтөбе қалалық мәслихатының 2020 жылғы 22 желтоқ-
сандағы №616 «Ақтөбе қалалық мәслихатының 2014 жылғы 
23 желтоқсандағы №284 «Ақтөбе қаласы бойынша коммунал-
дық қалдықтардың түзілу және жинақталу нормаларын бекіту 
туралы» шешіміне өзгерістер енгізу туралы»» шешімі (Норма-
тивтік-құқықтық актілерді мемлекеттік тіркеу Тізілімінде №7856 
болып тіркелген).

11) Ақтөбе қалалық мәслихатының 2021 жылғы 5 наурыз- 
дағы №25 «Ақтөбе қалалық мәслихатының 2017 жылғы   
21 желтоқсандағы №272 «Ақтөбе қаласы бойынша сот шешімімен 
қоммуналдық меншікке түскен болып танылған иесіз қалдықтар-
ды басқару қағидаларын бекіту туралы» шешіміне өзгерістер ен-
гізу туралы» шешімі (нормативтік-құқықтық актілерді мемлекеттік 
тіркеу Тізілімінде №8089 болып тіркелген).

Жоба

Ақтөбе облысы Ақтөбе қалалық мәслихатының кейбір 
шешімдерінің күші жойылды деп тану туралы

Қазақстан Республикасының «Қазақстан Республикасындағы жер-
гілікті мемлекеттік басқару және өзін-өзі басқару туралы» Заңының 
7-бабына, Қазақстан Республикасының «Құқықтық актілер туралы» 
Заңының 27-бабына, 50-бабының 2-тармағына сәйкес Ақтөбе қала-
лық мәслихаты ШЕШІМ ҚАБЫЛДАДЫ:

1. Осы шешімнің қосымшасына сәйкес Ақтөбе қалалық мәслиха-
тының кейбір шешімдерінің күші жойылды деп       танылсын. 

2. «Ақтөбе қалалық мәслихатының аппараты» мемлекеттік меке-
месі заңнамада белгіленген тәртіппен:

1) осы шешімді Қазақстан Республикасы Әділет министрлігінде 
мемлекеттік тіркеуді;

2) осы шешімді, оны ресми жариялағаннан кейін Ақтөбе қалалық 
мәслихатының интернет-ресурсында орналастыруды қамтамасыз ет-
сін.

3. Осы шешім оның алғашқы ресми жарияланған күнінен бастап 
қолданысқа енгізіледі.

Ақтөбе қалалық мәслихатының хатшысы А.ДАРЖАНОВА.

Жобаны ұсынған:
«Ақтөбе қалалық тұрғын үй-коммуналдық шаруашылық,  
жолаушылар көлігі және автомобиль жолдары бөлімі» ММ 
басшысының міндетін атқарушы
  Ж.ҚҰСМҰХАМБЕТОВ.

Биыл да әдеттегідей 
білім ошағының бақшасын-
да өсірілген көкөністер мен 
жеміс ағаштары мол өнім 
берді. Негізінен, қияр, қа-
уын, қарбыз, жүгері егілді. 
Жаз бойы мектеп ұжымы 
мен оқушылар көкөністердің 
арамшөптерін жұлып, суа-
рып, күтіп-баптады. 

«Жақсылық еткен алғыс 
алады» демекші, бұл игілік-
ті істің басы-қасында мек-

тебіміздегі қамқоршылық 
кеңестің төрағасы Абат Қо-
жайұлы жүрді. Жиналған 
өнім арнайы санатқа жата-
тын балаларға үлестірілді. 
Үлкендердің мұндай ізгілікті 
ісі оқушыларға да үлгі бола-
ры анық. 

Гүлхан ИБРАШЕВА,
№49 орта мектептің 
әлеуметтік педагогі.

Ақтөбе қаласы. 

Биыл 1 шілдеден бастап 
жаңа әкімшілік рәсімдік-про-
цестік кодекс қолданысқа  
енгізілді. 

Әкімшілік рәсімдік-процестік 
кодекске сәйкес өтініштерді қа-
рау процесін автоматтандыру 
мақсатында «Е-өтініш» ақпа-
раттық  жүйесі іске қосылды.

Ақтөбе облысы бойынша 
ішкі мемлекеттік аудит депар-
таменті  түскен өтініштерді  
«Е-өтініш» ақпараттық жүйесі-
не тіркеп отырады. Сонымен 
қатар мұрағатты сақтау мақ-
сатында барлық өтініштердің 

көшірмелерін қолданыстағы 
электрондық құжат айналымы-
ның бірыңғай жүйесіне енгізу 
жұмыстары да жүргізілуде. 

Өтініштер «Е-өтініш» ақпа-
раттық жүйесімен қатар арнай-
ы есепке алу журналына да 
тіркеледі, себебі ақпараттық 
жүйе түрлі себептермен істен 
шығып қалған жағдайда  осы 
журнал бойынша жұмыстар 
жүргізіледі.

Аталған ақпараттық жүйе — 
азаматтар мен мемлекеттік 
органдар арасындағы ортақ 
қағаз айналымын болдырмау  

мақсатында үшінші тұлғалар-
дың анықтама алу сервисі 
арқылы мәліметтер алуы үшін 
жасалған өте тиімді әрі қолай-
лы жүйе. 

Осы жылдың 1 шілдесінен 
бүгінгі күнге дейін Ақтөбе об-
лысы бойынша ішкі мемле-
кеттік аудит департаментінде 
«е-өтініш» ақпараттық жүйесі 
арқылы 331 арыз-шағым тір-
келді, оның 167-сі орындалды. 

Департаментке түсетін 
арыз-шағымдардың басым көп- 
шілігі — мемлекеттік сатып алу 
сұрақтары, әсіресе мемлекет-

Баланың дүниеге келуі-
не және бір жасқа толға-
нына дейінгі күтіміне бай-
ланысты төленетін жәр-
демақыны ресімдегісі ке-
летін қазақстандықтар енді 
тұрғылықты жеріне қара-
мастан, еліміздің кез келген 
ХҚО-ға жүгіне алады. Бұрын 
тұрақты тіркеудің болуы жә-
не тіркелген жері бойын-
ша ХҚО-ға жүгіну әлеумет-
тік төлемдерді ресімдеудің 
басты өлшемдерінің бірі 
болған. 

«Экстерриториалды қағи-
дат тұрғылықты тіркеу орны-
на тәуелді болмай, клиент-
терімізге қозғалыс еркінді-
гін береді. Оның арқасында 
қазақстандықтар баланың 
тууына және оның күтіміне 
байланысты жәрдемақы-

ны тіркелген мекенжайына  
қарамастан, елдің кез кел-
ген ХҚО-да бала бір жасқа 
толғанға дейін оның күтімі-
не байланысты табысынан 
айырылған жағдайда төле-
нетін әлеуметтік төлемдерді 
ресімдей алады. Жыл соңы-
на қарай біз төлемдердің 
басқа түрлері бойынша да 
экстерриториалды қағидат-
ты енгізуді жоспарлап отыр-
мыз», — деді «Азаматтарға 
арналған үкімет» басқарма 
төрағасының орынбасары 
Біржан Жүнісов. 

Айта кетейік, 2021 жыл-
дың 8 айында баланың 
тууына және оның бір жасқа 
дейінгі күтіміне байланысты 
жәрдемақылар бойынша 
300 мыңнан астам мемле-
кеттік қызмет ресімделген.

БАЛАЛАРҒА 
ТАРАТЫЛДЫ

Жыл сайын Ақтөбе қаласындағы №49 орта мектеп 
өз бақшасында көкөністер егіп, өсіреді. Мұндағы 
мақсат — оқушыларға экологиялық тәрбие беру, 
еңбекке баулу, табиғатқа сүйіспеншілік сезімін 
ояту және дәстүрлі республикалық «Мектепке 
жол акциясы» аясында көпбалалы, әлеуметтік 
аз қамтылған отбасы балаларына көмектесу.

Ресми 

БАЛА ТУУЫНА БАЙЛАНЫСТЫ 
БЕРІЛЕТІН ТӨЛЕМДЕР

ӨТІНІШТЕР ЖҮКТЕЙТІН ЖҮЙЕ ТУРАЛЫ БІЛЕСІЗ БЕ? тік сатып алу қорытындылары-
на шағымдану басым.

«Е-өтініш» — азаматтардың 
өтініш беру тәртібін оңтайлан-
дыру мақсатында жасалған 
жүйе. Сондықтан әрбір азамат 
әкімшілік рәсімдік-процестік ко-
дексіне сәйкес өз өтініштерін 
осы ақпараттық жүйе арқылы 
жібере алады. 

Т.БАЙСМАКОВА, 
Ақтөбе облысы бойын-

ша ішкі мемлекеттік аудит 
департаменті персоналмен 

жұмыс және қызметті қамта-
масыз ету бөлімінің жетекші 

маманы. 


